
1 INNGANGUR 

Ríkisendurskoðun hefur haft lögboðið eftirlit með ársreikningum kirkjugarða frá og með árinu 1993, 

sbr.  2.  mgr.  37.  gr.  laga  nr.  36/1993  um  kirkjugarða,  greftrun  og  líkbrennslu,  og  er 

kirkjugarðsstjórnum  skylt  að  senda  ársreikninga  kirkjugarða  til  stofnunarinnar.  Ársreikningum 

nýliðins árs á að skila fyrir 1. júní ár hvert.  

 

Til  að  samræma  sem  best  alla  upplýsingagjöf  lét Biskupsstofa,  í  samstarfi  við Ríkisendurskoðun, 

gera  sérstök  eyðublöð  fyrir  ársreikninga  kirkjugarða og  er  lögð  áhersla  á  að  þessi  eyðublöð  séu 

notuð.  

 

Í  hinum  12  prófastsdæmum  landsins  eru  243  kirkjugarðar  sem  skila  eiga  ársreikningum  til 

Ríkisendurskoðunar. Í byrjun nóvember 2010 höfðu stofnuninni borist ársreikningar 211 kirkjugarða 

vegna ársins 2009. 

2 LÖG OG STARFSREGLUR 

Um verksvið kirkjugarðsstjórnar, yfirstjórn þeirra, fjármál og starfssvið kirkjugarða gilda  einkum lög 

nr. 36/1993, um kirkjugarða, greftrun og líkbrennslu með síðari breytingum en jafnframt er að finna 

fyrirmæli hér að  lútandi bæði  í  starfsreglum um  sóknarnefndir nr. 732/1998 og  starfsreglum um 

prófasta nr. 966/2006. 

 

Skv. 37. gr. laga nr. 36/1993 um kirkjugarða, greftrun og líkbrennslu er kirkjugarðsstjórnum skylt að 

senda Ríkisendurskoðun ársreikninga kirkjugarða fyrir næstliðið ár fyrir 1. júní ár hvert.  Samkvæmt 

sömu  lagagrein  getur  Ríkisendurskoðun  einnig  kallað  eftir  upplýsingum  og  gögnum  að  baki 

reikningunum til nánari athugunar í samræmi við heimildir í lögum um stofnunina. 

 

Skv. 7. gr. laga nr. 86/1997 um Ríkisendurskoðun getur stofnunin krafist reikningsskila af stofnunum, 

samtökum, sjóðum og öðrum aðilum sem fá fé eða ábyrgðir frá ríkinu og ber þeim þá skylda til að 

afhenda  Ríkisendurskoðun  umbeðin  gögn.  Ekki  hefur  enn  reynt  á  framangreinda  heimild 

stofnunarinnar enda aldrei verið talin ástæða til þess að kalla eftir frekari gögnum.  

3 SKYLDUR KIRKJUGARÐSSTJÓRNA, 
PRÓFASTA OG BISKUPS 

Skv. 8. gr.  laga nr. 36/1993 er hver kirkjugarður þjóðkirkjunnar  sjálfseignarstofnun með  sérstöku 

fjárhaldi  í  umsjá  og  á  ábyrgð  safnaðar,  undir  yfirstjórn  prófasta  og  biskups.  Sóknarnefnd  eða 

sérnefnd,  sem  kjörin  er  af  safnaðarfundi,  hefur  á  hendi  umsjón  með  fjárhaldi  kirkjugarðs. 

Kirkjugarðastjórnir þessar hafa sömu skyldur og ábyrgð og sóknarnefndir að því er  til kirkjugarða 

tekur, sbr. 2. mgr. 9. gr. ofangreindra laga. 

 

Í 18. gr. starfsreglna um prófasta nr. 966/2006 eru skyldur prófasta og biskups skv. ofangreindri 8. 

gr. laga nr. 36/1993 áréttaðar en skv. þeim fer prófastur, ásamt biskupi, með yfirstjórn kirkjugarða í 

prófastsdæminu.  Í  samræmi  við  þá  lagaskyldu  ber  þeim  að  hafa  umsjón  og  eftirlit með  því  að 

kirkjugarðsstjórnir  ræki  m.a.  þá  skyldu  sína  að  ganga  frá  ársreikningum  og  senda  þá 

Ríkisendurskoðun. 

  

Á  árinu  2005  áttu  fulltrúar  Ríkisendurskoðunar  fund með  framkvæmdastjóra  og  fjármálastjóra 

Kirkjuráðs  þar  sem  m.a.  var  rætt  um  nýtt  fyrirkomulag  á  innheimtu  ársreikninga  kirkjugarða.  

Samþykkt  var á þeim  fundi að  til  reynslu myndi Biskupsstofa annast  innheimtu  reikninganna hjá 

kirkjugörðum og senda eintök af þeim til Ríkisendurskoðunar.  Er sú skipan enn við lýði. 

4 EFTIRLIT RÍKISENDURSKOÐUNAR OG 
ALMENN FRAMKVÆMD Í PRÓFASTS‐
DÆMUM 

Kirkjugarðsstjórn sér um daglegan rekstur kirkjugarðs, reikningshald hans og gerð ársreiknings. 

 

Ríkisendurskoðun heldur miðlæga skrá yfir alla kirkjugarða sem skila eiga ársreikningum og skráir 

rekstrar‐ og efnahagsupplýsingar úr þeim. Áritanir eru skoðaðar auk þess sem farið er yfir rekstrar‐ 

og  efnahagsreikninga  og  samtölur  þeirra  stemmdar  af.  Athugasemdir  og  fyrirspurnir  varðandi 

reikningana eru sendar prófasti til afgreiðslu. 

 

Athugasemdir við reikningana lúta einkum að ófullkomnum áritunum, að kirkjugarðsgjöld séu færð 

á  greiðslugrunni  en  ekki  á  rekstrargrunni,  að  framlag  til  Kirkjugarðasjóðs  sé  ekki  gjaldfært, 

úthlutaðir styrkir séu ekki sýndir í ársreikningum og reikningar stemmi ekki.  

   

Í  3. mgr.  9.  gr.  laga  nr.  36/1993    er mælt  svo  fyrir  að  telji  kirkjugarðsstjórn  hagræði  að  því  að 

sameinast annarri eða fleiri kirkjugarðsstjórnum og er þá slík sameining heimil að fengnu samþykki 

viðkomandi  kirkjugarðsstjórna  og  prófasts  eða  prófasta.  Með  hliðsjón  af  því  að  einungis  211 

kirkjugarðar af alls 243 hafa skilað ársreikningum hvetur Ríkisendurskoðun ofangreinda aðila til að 

kanna hvort ekki kunni að vera ástæða  til þess að sameina  fleiri kirkjugarðsstjórnir en gert hefur 

verið til þessa. 

5 FJÁRMÁL 

Samkvæmt  39.  gr.  laga  nr.  36/1993  um  kirkjugarða,  greftrun  og  líkbrennslu,  sbr.  6.  gr.  laga  nr. 

138/2004,  skal  rekstur  kirkjugarða  greiddur  úr  ríkissjóði  samkvæmt  fjárveitingu  í  fjárlögum. 

Framlagið  tekur mið af  fjölda  látinna næstliðins árs og  stærð grafarsvæða. Útreikningur  framlags 

skal byggjast á samkomulagi ríkisins og kirkjugarðaráðs. 

 

Tekjur  kirkjugarðanna  af  kirkjugarðsgjaldi  á  árinu  2009  námu  923,3  milljónum  kr.  Af 

kirkjugarðsgjöldum  renna  8,5%  í  Kirkjugarðasjóð  og  nam  framlagið  til  hans  því  tæpum  78,5 

milljónum  kr.  Meginmarkmið  Kirkjugarðasjóðs  er  að  jafna  aðstöðu  kirkjugarða  og  veita  þeim 

fjárstuðning. 

 

Í  hinum  12  prófastsdæmum  landsins  eru  243  kirkjugarðar  sem  skila  eiga  ársreikningum  til 

Ríkisendurskoðunar. Í byrjun nóvember 2010 höfðu stofnuninni borist ársreikningar 211 kirkjugarða 

vegna ársins 2009. Þar af voru 4 svo ófullkomnir að ekki var hægt að skrá þá í gagnagrunninn að svo 

stöddu. 

 

Samandregin reikningsskil þessara kirkjugarða eru eftirfarandi: 

 

5.1  Rekstrarreikningur 2009 

TEKJUR 
KIRKJUGARÐSGJÖLD  842,4 M.KR.
FRAMLÖG  45,4 M.KR.
AÐRAR TEKJUR  106,8 M.KR.
FJÁRMAGNSTEKJUR UMFRAM FJÁRMAGNSGJÖLD   60,7 M.KR.
  1.055,3 M.KR.

 
GJÖLD 
LAUN  382,2 M.KR.
ÚTFARARÞJÓNUSTA  32,2 M.KR.
ANNAR KOSTNAÐUR  341,2 M.KR.
FRAMLÖG  156,8 M.KR.
AFSKRIFTIR  47,5 M.KR.
  959,9 MKR.
   
TEKJUR UMFRAM GJÖLD  95,4 M.KR.

5.2  Efnahagsreikningur 31. desember 2009 

EIGNIR 
FASTAFJÁRMUNIR    1.678,3 M.KR.
VELTUFJÁRMUNIR    850,5 M.KR.
  2.528,8 M.KR.

 
SKULDIR OG EIGIÐ FÉ 
LANGTÍMASKULDIR   335,8 M.KR.
SKAMMTÍMASKULDIR    131,0 M.KR.
SKULDIR SAMTALS   466,8 M.KR.

EIGIÐ FÉ    2.061,0 M.KR.

  2.527,8 M.KR.
 

 

Á  yfirliti hér á eftir er að  finna niðurstöðutölur  rekstrar‐ og efnahagsreikninga þeirra  kirkjugarða 

sem skilað hafa ársreikningi vegna ársins 2009.   Vakin er athygli á því að mismunur kemur  fram  í 

hinum  samandregnu  reikningsskilum  þar  sem  að  enn  hafa  ekki  borist  svör  við  athugasemdum 

Ríkisendurskoðunar vegna ósamræmis í reikningsskilum einstakra kirkjugarða. 

6 REKSTRARREIKNINGAR KIRKJUGARÐA 
VEGNA ÁRSINS 2009 

